
ODONANS DIJANS NIMEWO 16
KONTE PALM BEACH COVID-19
PWOLONGASYON DIREKTIV SOU ZAFE PWOTEKSYON FIGI

KONSIDERAN, COVID-19 la, yon maladi respiratwa yon viris lakoz ki gaye rapidman soti
nan yon moun ale nan yon Iot epi ki ka lakdz maladi grav oswa lanmo, reprezante yon menas klé
ak aktyéel pou lavi, sante, byennét ak sekirite moun nan Konte Palm Beach yo; epi

KONSIDERAN, nan dat 9 mas 2020, Gouvené Ron DeSantis, te pibliye yon Dekre
Egzekitif 20-52 ki deklare yon eta dijans pou Eta Florid akdz COVID-19 la; epi

KONSIDERAN, nan dat 13 mas 2020, dapre Seksyon 252.38(3)(a)(5), Lwa Florid yo,
Konte Palm Beach te deklare yon Eta Dijans lokal akoz pandemi kowonaviris la ki te pwolonje depi
I& a nan respé ak Ilwa ki aplikab yo; epi

KONSIDERAN, nan dat 24 mas 2020 Gouvéne Ron DeSantis, te pibliye Dekré Egzekitif
20-83 ki mande Chirijyen Jeneral Eta a ak Ofisye Sante Eta a pou pibliye yon avi sante piblik pou
moun ki aje yo ak moun ki gen kondisyon medikal grav kache ki mete yo nan pi gwo risk pou gen
maladi grav nan COVID-19 la pou rete lakay yo. Kondisyon sa yo gen ladan, men pa limite ak,
maladi kwonik nan poumon oswa opresyon modere rive nan grav; kondisyon kadyak grav;
sitiyasyon iminodeprime, ki gen ladan sila yo ki nan tretman kanse; ak obezite grav; epi

KONSIDERAN, Gouvéne Ron DeSantis te pibliye yon seri Dekré Egzekitif an repons ak
pandemi COVID-19 la, ki gen ladan Dekre Egzekitif 20-112, yon Faz 1: Plan Entélijan, San Danje,
Etap pa Etap pou Retablisman Florid la, kote Gouvéneé a te re-ouvri kék biznis, epi Dekré Egzekitif
20-120 ki, pami Iot bagay, te sévi pou ajoute Konte Palm Beach nan kad Faz 1 an, ak Dekre
Egzekitif 20-123 kote Gouvéene a te pwolonje ak mennen tout konte Florid yo nan Faz 1 Konplé a;

epi

KONSIDERAN, Konte Palm Beach rete nan Faz 1 an ako ak Dekreé Egzekitif 20-123 ak
Dekré Egzekitif 20-139 ke Gouvéné DeSantis te pibliye nan dat 3 jen 2020. Restriksyon yo nan
Faz 1 an pémét gen plas pa anndan nan restoran yo nan 50% kapasite avek repatisyon apwopriye
anplas ant pati yo. Plas pa dey0 yo ak sévis pou anpote yo otorize; sepandan, kontwa ba yo rete
femen pou chéz, epi manje nan ba nan restoran yo pa otorize. Ba ak kléb de nwi yo rete fémen
nan Konte Palm Beach; epi

KONSIDERAN, Konte Palm Beach te gen yon gwo ogmantasyon nan kantite ka pozitif pou
COVID-19 nan fen mwa me ak jen, epi Konsey Manm Komisyon Konte a detemine ke mezi anplis
nesesé pou minimize pwopagasyon COVID-19 la. Nan sans sa a, Administraté Konte a nan dat
24 jen 2020, te pibliye yon odonans anplis ki 6done pou mete pwoteksyon figi nan tout biznis ak
etablisman yo ak nan espas piblik yo kote distans sosyal pa posib; epi

KONSIDERAN, depi 24 jen 2020, kantite ka COVID-19 nan Konte Palm Beach yo te
ogmante nan anviwon 15,000 ka ki se anviwon 75% ogmantasyon; epi

KONSIDERAN, depi 24 jen 2020, pousantaj pozitivite pou COVID-19 nan Konte Palm
Beach te ogmante pou anviwon 25% pou plis pase 12%; epi

KONSIDERAN, itilizasyon kabann lopital ki gen ladan itilizasyon kabann ICU (Inite Swen
Entansif), te ogmante tou pandan menm peryod la akdoz COVID-19 Ia; epi

KONSIDERAN, Sant pou Kontwol ak Prevansyon Maladi (CDC) te revize déenye done
syantifik yo epi te afime ke pwoteksyon figi an twal yo se yo zouti enpotan nan konbat COVID-19,
site plis préev ke pwoteksyon figi an twal ede anpeche moun ki gen COVID-19 pwopaje viris la bay
I0t; epi

KONSIDERAN, CDC rekdmande itilizasyon pwoteksyon figi epi nan dat 14 jiyé 2020, konte
sou tout Ameriken pou mete mask pou anpeche pwopagasyon COVID-19; epi

KONSIDERAN, Nimewo Odonans Dijans 2020-012, Direktiv Anplis sou Zafé Mete
Pwoteksyon Figi, ap ekspire nan dat 24 jiye 2020 nan 12:01 a.m. amwenske gen yon |0t odonans
oswa aksyon Konsey Manm Komisyon Konte a ki pwolonje li; epi

KONSIDERAN, Ié nou konsidere done ki pi resan yo sou pwopagasyon COVID-19 la nan
Konte Palm Beach, Sidés Florid ak tout Eta Florid, ansanm ak rekdmandasyon CDC sou mete
pwoteksyon figi, Administraté Konte a te detémine li nesesé ak apwopriye pou pwolonje Odonans
Dijans Nimewo 2020-012 la pou trant (30) jou anplis.

KOUNYE A, PA KONSEKAN, NOU ODONE ISIT LA dapre Chapit 9, Atik I, Seksyon 9-
35 Kod Konte Palm Beach lan, ansanm ak otorite yo ban mwen nan Deklarasyon Dijans Gouvéne
DeSantis te pibliye nan Dekré Egzekitif 20-52 pa Chapit 252 Lwa Florid yo, Konséy Manm
Komisyon Komite a ak Plan Jesyon Dijans Global Konte Palm Beach lan, ak jan lalwa mande sa,
mwen odone konsa:

1. Konsideran yo. Konsideran ki anvan yo enkopore isit la kom referans.
2. Ekstansyon.Dekreé Egzekitif 2020-012 la te pwolonje jiska 12:01 a.m. Nan 23 out
2020.

3. Konfli. Nenpot dispozisyon nan Odonans sa a ki gen konfli avék nenpot
dispozisyon Iwa eta oswa federal oswa dispozisyon konstitisyonel oswa konfli
avek oswa ki gen yon Dekré Egzekitif Gouvene oswa Prezidan Etazini ki aktyel
oswa ki pibliye apre ki ranplase yo, ap konsidere kom pa aplikab epi konsidere
kom separe de Odonans sa a avek rés Odonans lan ki rete entak ak anvige.
Nan mezi aplikasyon kék oswa tout dispozisyon Odonans sa a entédi sou
teritwa souvren yon tribi souvren oswa Endyen ke gouvenman federal la oswa
eta a rekoneét, aplikasyon sa a ap eskli kléman nan Odonans sa a. Dispozisyon
Odonans sa a dwe ranplase dispozisyon espesifik nenpdt Odonans Dijans
Konte a te pibliye ki kontré oswa ki gen konfli avék Odonans sa a.

4, Dat li anvigé. Odonans sa a dwe antre anvigé nan 12:01 a.m. nan dat 24 jiyé
2020.
KONTE PALM BEACH APWOUVE SELON
SIFIZANS JIRIDIK
Pa: _[Siyati] Pa: [Sivati]
Administrate Konte Pwokire Konte
__23jiye 2020
Dat

Pa: [Sivati]

